
Meeqqgat tamarmik tunngavimmigut assigiimmik tapisiagartinneqarnissaat qulakkeerniarlu-
gu, meeqganut tapip allanngortiterneqarnissaa pillugu apegquteqaat aallaavigalugu ogallin-
nissamik siunnersuut

(Inatsisartunut ilaasortag Anders Olsen, Siumut)

Anders Olsenip apegqutegaat aallaavigalugu ogallinissamik siunnersuutaa imaattumik Inuit
Atagatigiinniit ogaaseqgarfigissavarput.

Danmarkip naalagaaffiata tunngaviusumik inatsisai, nunatsinnut atuutilerneriniit ippassaq ukiut 64-
inngortorsiorlugit nalliussineqartut paragrafiisa 75-iata immikkoortuisa aappaanni allassimasoq
uanga nammineq nutsigara imaattoq issuarumavara:

“Kinaluunniit imminut ilaquttaminulluunniit pilersorsinnnaanngitsoq, allamillu pilersortissagan-
ngitsoq, pisortaniit ikiornegarnissamut pisinnaatitaavoq, ikiornegassagunili ikiuisarnermut
inatsisini pisussaaffiliussat malissavai.”

Inuiagatigiittut namminerisatsinnik tunngaviusunik inatsisitaanngikkallarnitsinni inatsisit tunngavi-
usut malitavut erseqgissaapput kinaluunniit sulineq atorlugu toggissimanartumik inuunegarumalluni
imminut pilersussasoq, soorlu inatsimmi tunngaviusumi paragraf 75 immikkoortoq siullermi
ogaatigineqgartoq. Arlaannilli pissuteqarlutik sulisinnaanngitsut pisortaniit ikiornegarsinnaatitaanerat
inuiagatigiit atugarissaarfiusut - tassa nammaqatigiiffiusut - ilisarnaatigisaat uaguttaagq malit-
taraarput. Tassa, ikiortariagartut ikiornegassapput.

Isumaginninnermut inatsisini assigiinngitsuni tunngaviusartoq tassa - ikiornegarnissaminnik pisari-
agartitsisut pisortanit ikiornegartassapput.

Maannamullu meeqganut tapit tamatuminnga tunngaveqgartuarsimapput - tassa Kikkut pisari-
agartitsisut meeqganut tapinik tuninegartassapput.

Tamatumalu saniatigut angajoqgaat tamarmik gitornaminnut pilersuisussaatitaapput.

Inuuniarnerli ima ilaannut ilungersunartigisarpoq ilaqutariit naammattumik inu-
ussutissagarsinnaasaratik. Taamaalilluni inatsisikkut tunngaviusukkut pisortanit ikiornegarnissamik
pisinnaatitaaffiit assigiinngitsut atuutilersarput - aamma meeqqganut tapisinissamik pisinnaatitaaffik
taakkutulli atuutilersarpog.

Taamaammat meeqgat tamarmik angajoqgaat isertitaat apeqqutaatinnagit assigiimmik tapeqartinne-
gassappata taava isumatogaq taanna aallaavigalugu ikiuineq - aamma meeqqganut tapeqartitsineq -
tunngavissaajunnaassaaq. Tassa pisariagartitsineq tunngaviginagu tunniussisogartalissaag, taa-
maallaat meeqqat assigiimmik pinegarnissaat kisimi tunngavilersuutinngussalluni.



Immagalu nunarput pissarissaartorsuanngorpat taamaaliorneq tunngavilersoruminarsissagaluarpoq
kikkut tamarmik nunatta pisuussutaanik pisinnaatitaassammata - aamma meeqqat.

Kisianni paarlattuanik ajornartorsiutegarpugut - tassa inuit ilaat pissarissaanngegaat naak ilaat pis-
sarissaaraluagisut. Tassa inuiagatigiinni atukkat assigiinngegaat, naligiinnginnegagaag. Tamannalu
naalakkersuisooqatigiinnissamik isumagatigiissummi ganoq iliuuseqarfiginiarnegarpog. llaatigum-
mi makkuninnnga allassimasoqgarpoq.

“Atsiortut isumagatigiipput inuiagatigiit inuuniarnikkut atugaat naligiinnerusoq anguniarlugu suli-
sogassasoq, taamaasilluni atukkat naligiinnerulerlutik, sumi najugagarneq apeqqutaatinnagu. Taa-
maasillugu atsiortut inuiagatigiinni sutigut tamatigut nalingiinnginnerup akiornegarnissaa kissaa-
tigaat.”

“Inuiaqatigiit atugarissaarnikkut nukittuumik inissisimasut ilaqutariit tunngavissaraat, ikior-
negarnissamillu pisariagartitsisut ikiornegarnissaat qulakkeertariagarluni.”

Naligiinnginneq taama annertoreertigisoq pisariagartitsisut pissagareersullu assigiimmik
tuniorarneqarnissaat assut tunngavilersoruminaappog. Pisortanit tapersersugaasumik inuit ilaasa
pitsaanerusunik atugagartitaanissaat eqqortuliornerunngilaq, naapertuilluarnerussanngilag.

Assigiimmik pinninneq naligiimmillu pinninneq assigiinngillat. Angajoggaaq kisermaaq ukiumut
180.000 kr-inik isertitalik kiisalu aappariit katillutik 700.000 kr.-inik isertitallit atugaat ganoq as-
sigiinngitsigissasut imaasiinnarluta takorloorsinnaavarput. Kikkut arlaat taakkunani pisari-
agartitsinersut takusinnaavarput.

Taamaammat ogallinneq manna pillugu Inuit Atagatigiinniit ogaatigissavarput aningaasat kikkun-
nut pisariagartitsisunut atornissaat uagut piumanerugatsigu. Allatut iliorneq ilaqutariinnut pissaris-
saanngitsunut naapertuilluanngitsuliornerussaag.



